
BASHKIA KORÇË

Nr.______prot






Korçë më__/__/_____
R E L A C I O N

PËR

PËR NIVELIN E TAKSAVE DHE TARIFAVE VENDORE, ADMINISTRIMIN E TYRE NË BASHKINË E KORÇËS SI DHE PENALITETET PËR SHKELJET APO KUNDRAVAJTJET ADMINISTRATIVE PËR VITIN 2025
Vendimi për nivelin e taksave dhe tarifave vendore që do të aplikohen përgjatë vitit 2025 është ndër dokumentet më thelbësore të Bashkisë Korçë.

Hartimi i saj është shumë kompleks pasi në përfundim të procesit të hartimit të saj, rezultati duhet të jetë një paketë fiskale e aplikueshme dhe e integruar në të gjithë territorin e Bashkisë Korçë.
Më poshtë po detajojmë proçeset e hartimit të paketës fiskale 
Procesi i hartimit të paketës fiskale:

· Krijimi i një grupi të përbashkët pune për hartimin e paketës fiskale.
· Përcaktimi i bazës ligjore dhe dokumentave që do t’u referohemi. 
· Vlerësimi i situatës për hartimin e propozimeve konkrete. 
· Konsultim i propozimeve të paketës fiskale me përfaqësues të grupeve të interesit dhe biznesit. 
· Finalizimi i proçesit të hartimit të paketës fiskale dhe dërgimi për miratim pranë Këshillit Bashkiak.
Grupi i punës.

Për hartimin e paketës fiskale janë angazhuar titullarët e Bashkisë, të gjitha drejtoritë dhe ndërmarrjet e varësisë.
Përcaktimi i bazës ligjore

Më poshtë në mënyrë të përmbledhur po listojmë legjislacionin fiskal vendor, i cili është konsultuar për të hartuar këtë paketë fiskale. 

Ligji nr 9632, datë 30.10.2006 "Për sistemin e taksave vendore", i ndryshuar
Ligji nr.139/2015, datë 17.12.2015 “Për vetqeverisjen vendore” i ndryshuar
Ligji nr. 8438 datë 28.12.1998, “Për tatimin mbi të ardhurat”, i ndryshuar;
Ligji nr. 9920, datë 19.5.2008 “Për proçedurat tatimore në Republikën e Shqipërisë”, i ndryshuar;
Ligji nr.10081, datë 23.2.2009, ”Për licencat, autorizimet dhe lejet në Republikën e Shqipërisë” i ndryshuar”;
Ligji nr. 10304, datë 15.7.2010, ”Për sektorin minerar në Republikën e Shqipërisë”;
Ligji nr.9975, datë 28.7.2008 “Për taksat kombëtare”, i ndryshuar; 
Ligji nr. 9482, datë 03.04.2006 “Për legalizimin, urbanizimin dhe integrimin e ndërtimeve pa leje”, i ndryshuar;
Ligji nr. 107/2014 “Për planifikimin dhe zhvillimin e territorit”, i ndryshuar;
Ligji nr.10465, datë 29.9.2011 “Për shërbimin veterinar në Republikën e Shqipërisë”, i ndryshuar;
Ligji nr.8450, datë 24.2.1999 “Për përpunimin, transportimin dhe tregtimin e naftës, të gazit dhe nënprodukteve të tyre”, i ndryshuar;
Ligji nr. 57/2020 “Për pyjet”, i ndryshuar;
Ligji nr. 10279, datë 20.05.2010 “Për kundravajtjet administrative”, i ndryshuar; 
Ligji nr.10296, datë 08/07/2010, “Për Menaxhimin Financiar dhe Kontrollin”, i ndryshuar;
Ligji nr. 10463, datë 22.9.2011, “Për menaxhimin e integruar të mbetjeve”, i ndryshuar;
Ligji nr. 152/2015, datë 21.12.2015, “Për shërbimin e mbrojtjes nga zjarri dhe shpëtimin”;
Ligji nr. 68/2017 “Për financat e vetëqeverisjes vendore”; 
Ligji nr. 63/2020 “Për përmirësimin e zonave të biznesit (Bid)”

Ligji Nr. 89/2022 “Për kompetencat dhe detyrat e Policisë Bashkiake”

Ligjin nr. 50/2023 “ Për vlerësimin dhe administrimin e zhurmës në mjedis”
Vendimi i Këshillit të Ministrave, nr. 783, datë 10.11.2011, ”Për procedurat e ndarjes së të ardhurave të taksës vjetore të mjeteve të përdorura me njësitë e qeverisjes vendore”;
VKM nr.7, datë 4.01.2012, "Për përcaktimin e procedurave dhe të dokumentacionit të nevojshëm për arkëtimin e taksës së rentës minerare", i ndryshuar.
VKM nr. 970, dt 02.12.2015 “Për përcaktimin e proçedurave dhe të kushteve për dhënien e licencave për tregtimin e naftës bruto dhe nënprodukteve të saj” ;
VKM nr.1108, date 30.12.2015 “Për transferimin, nga Ministria e Bujqësisë, Zhvillimit rural dhe Administrimit të ujërave te Bashkitë, të infrastrukturës së ujitjes dhe kullimit, të personelit dhe të aseteve të luajtshme e të paluajtshme të Bordeve Rajonale të Kullimit”;
VKM nr. 408, datë 13.05.2015 “Për miratimin e rregullores së zhvillimit të territorit”, neni 27 pika 4;
VKM nr. 132, datë 7.3.2018 “Për Metodologjinë për përcaktimin e vlerës së taksueshme të pasurisë së paluajtshme “ndërtesa”, e bazës së taksës për kategori specifike, natyrën dhe prioritetin e informacionit dhe të dhënave për përcaktimin e bazës së taksës, si dhe të kritereve dhe rregullave për vlerësimin alternative të detyrimit të taksës”, i ndryshuar.
VKM nr. 475, datë 30.7.2021 “Për bashkëpunimin e njësive të vetëqeverisjes vendore me shërbimin veterinar”
VKM nr 207. Datë 15.03.2017 “Për shpalljen e qendrës historike të qytetit të Korçës dhe miratimin e rregullores për mbrojtjen, konservimin e integruar dhe administrimin e saj e të zonës së mbrojtur përreth”
Udhëzim i Ministrit të Financave nr.1, datë 12.1.2007 “Për përcaktimin e veprimtarive që trajtohen si veprimtari, tregtare apo shërbimi, ambulante si dhe procedurat e regjistrimit të tyre në organin tatimor”;
Udhëzim i Ministrit të Financave nr.32, datë 31.12.2013, "Për tatimin e thjeshtuar mbi fitimin e biznesit të vogël", i ndryshuar.
Udhëzim i Ministrit të Financave nr.26, datë 4.09.2008, "Për taksat kombëtare", i ndryshuar.
Udhëzim i Përbashkët (Ministri i Financave dhe Ministri i Drejtësisë) nr. 655/1, datë 06.02.2007 “Për Përcaktimin e Uniformitetit të Standardeve Proceduriale dhe të Raportimit të Sistemit të taksës Vendore”.
Udhëzuesi i Ministrit për Çeshtjet Vendore nr 541/1, date 31.12.2015 “Udhëzues për zbatimin e VKM nr.l108 dat.30.l2.20l5 "Për transferimin nga MBZHRAU tek bashkitë, të infrastrukturës së ujitjes dhe kullimit, të personelit dhe të aseteve të luajtshme dhe të paluajtshme”;
Udhëzimit të përbashkët të Ministrisë të Drejtësisë dhe Ministrisë së Financave dhe Ekonomisë nr 12, datë 21.07.2020 " Për përcaktimin e numrit të faqeve për të cilat informacioni përfitohet falas, rastet e përjashtimit nga pagesa e tarifës, si dhe rregulla për mënyrën e kryerjes së pagesës për pajisjen me informacion që prodhohet ose mbahet nga autoritetet publike"
Konsultimi 

Në hartimin e paketës fiskale të Bashkisë Korçë janë zhvilluar takime me grupe interesi:
1. Me banorë të Njësisë Administrative Vithkuq në dt 09.10.2024
2. Me banorë të Njësive Administrative Voskopojë dhe Lekas në dt 10.10.2024

3. Me banorë të Njësisë Administrative Voskop në dt 16.10.2024

4. Me banorë të Njësisë Administrative Mollaj në dt 18.10.2024

5. Me banorë të Njësisë Administrative Drenovë në dt 21.10.2024

6. Me banorë të Njësisë Administrative Bulgarec në dt 23.10.2024

7. Me banorë të Rajonit Administrativ nr 1 në datë 28.10.2024

8. Me banorë të Rajonit Administrativ nr 2 në datë 29.10.2024

9. Me banorë të Rajonit Administrativ nr 3 në datë 31.10.2024

10. Me përfaqësues të biznesit dhe shoqatën e biznesit të vogël dhe të mesëm të Shqipërisë në datë 15.11.2024
Çfarë synon kjo paketë fiskale: 

a) Aplikimin dhe përditësimin e bazës ligjore të ndryshuar; 

b) Përditësimin e procedurave, afateve, aktorëve, veprimeve, përgjegjësive për vjeljen e çdo takse dhe tarife, pjesë e kësaj pakete fiskale. 

c) Përmirësimin e sistemit fiskal efiçent dhe transparent. 

d) Përcaktimin e qartë në seksione të taksave dhe tarifave. 

e) Është synuar në një : 

· Taksim të drejtë
· Tarifim të mbështetur në kosto dhe cilësi shërbimi
· Klasifikim të biznesit sipas qarkullimit vjetor, llojit të aktivitetit, vendodhjes, etj. 

h) Aplikim të lehtësive fiskale, përjashtimeve për grupe të caktuara, kategori taksapaguesish në nevojë, e.t.j.

Referuar sa më sipër  Kryetari i Bashkisë:

Propozon:
Disa shtesa, ndryshime, shfuqizime, rikonceptime dhe plotësime që konsistojnë në:
· Propozim për shfuqizim të tatimi i thjeshtuar mbi fitimin për biznesin e vogël 

· Propozim për plotësim të taksës mbi pasuritë e paluajtshme.
· Propozim për një shtesë në taksa e ndikimit në infrastrukturë nga ndërtimet e reja.

· Propozim për shtim të një nënkategorie dhe miratimin e nivelit të tarifës në tarifa për zënien e hapësirës publike
· Propozim për heqjen e tarifave të shërbimit në zyrën e gjëndjes civile.
· Propozim për disa shtesa, ndryshime dhe shfuqizime në masat administrative që aplikohen nga Drejtoria e Kontrollit të Territorit.
· Propozim për shtim të një kategorie dhe miratim të nivelit në llojet dhe nivelet e gjobave që do të vendosen nga Policia Bashkiake në rastet e shkeljeve dhe kundërvajtjeve administrative

· Propozim për saktësime dhe plotësime në llojet dhe nivelet e tarifave
Propozim për shfuqizim të tatimi i thjeshtuar mbi fitimin për biznesin e vogël
Bazuar në legjislacionin në fuqi dhe ndryshimeve të ligjit Nr.9632, datë 30.10.2006, “Për Sistemin e Taksave Vendore” i ndryshuar dhe ligjit Nr.29/2023, datë 30.03.2023 “Për Tatimin mbi të Ardhurat”, i ndryshuar, ky tatim është shfuqizuar. Theksojmë se ky tatim mblidhej nga  Drejtoria Rajonale Tatimore në rolin e agjentit tatimor. Për vitin 2022 kjo taksë është arkëtuar në masën 1,117,570 lekë, për vitin 2023 në masën 1,084,721 lekë dhe për periudhën Janar – Tetor 2024 në masën 820,361 lekë. Referuar ndryshimeve ligjore propozojmë shfuqizimin e tij.
Propozim për plotësim të taksës mbi pasuritë e paluajtëshme.

Ky propozim për plotësim, vjen referuar komunikimeve zyrtare të Drejtorisë së Përgjithshme të Taksës së Pasurisë me të gjitha bashkitë e vendit lidhur me përfshirjen në paketën fiskale të parashikimeve ligjore të Ligjit Nr 9632, datë 30.10.2006, “Për sistemin e taksave vendore”, i ndryshuar dhe parashikimeve nënligjore të VKM Nr.132, datë 07.03.2018 “Për Metodologjinë për përcaktimin e vlerës së taksueshme të pasurisë së paluajtshme “ndërtesa”, e bazës së taksës për kategori specifike, natyrën dhe prioritetin e informacionit dhe të dhënave për përcaktimin e bazës së taksës, si dhe të kritereve dhe rregullave për vlerësimin alternative të detyrimit të taksës”, i ndryshuar. Referuar sa më sipër nuk parashikohet asnjë ndryshim në nivel por vetëm plotësim dhe unifikim në rang vendi të paketës fiskale për taksën mbi pasuritë e paluajtëshme.
Propozim për një shtesë në taksën e ndikimit në infrastrukturë nga ndërtimet e reja

Bazuar në diskutimet, problematikat e hasura gjatë zbatimit të detyrave funksionale gjatë vitit 2024 dhe në propozimin e Drejtorisë së Përgjithshme të Planifikimit të Territorit dhe Menaxhimit të Kontratave të Infrastrukturës, ka rezultuar e nevojshme që në paketën fiskale të vitit 2025 taksa e ndikimit në infrastrukturë nga ndërtimet e reja të plotësohet dhe të saktësohet mënyra e përllogaritjes së kësaj takse referuar disa komponentëve: çmimit të shitjes, kostos së ndërtimit bazuar në preventivin fillestar dhe kostos së ndërtimit bazuar në preventivin përfundimtar. Fillimisht taksa e ndikimit në infrastrukturë përllogaritet bazuar në preventivin fillestar apo dhe në çmimin e shitjes, të dyja këto përllogaritje sipas përcaktimeve ligjore. Në momentin e përfundimit të objektit dhe paraqitjes së preventivit përfundimtar kanë rezultuar raste ku rezultonin diferenca referuar përllogaritjeve të bëra në momentin fillestar. Pra për këto raste propozojmë që kjo pikë të plotësohet me propozimin si më poshtë.

1.3 TAKSA E NDIKIMIT NË INFRASTRUKTURË NGA NDËRTIMET E REJA.

Pika 3. Në rastin e ndërtimeve të ndryshme nga ato të përcaktuara në pikën 2, të këtij neni, niveli i taksës shprehet si përqindje e vlerës së investimit dhe është:

Gërma a) Për ndërtime që destinohen për përdorim në sektorin e turizmit ( sipas përcaktimeve të ligjit 93/2015 "Për turizmin"), të industrisë, bujqësisë; të ndërtimeve individuale për qëllime të përdorimit vetjak nga individët, të ndërtuara nga vetë individi apo me sipërmarës;  si dhe të ndërtimeve për qëllime publike (banesat e ndërtuara nga Enti Kombëtar i Banesave për strehimin e familjeve të pastreha), taksa e ndikimit në infrastrukturë është 1(një) deri në 3 (tre) për qind e vlerës së investimit 

Të shtohet nënpika
· Nëse vlera e situacionit përfundimtar është më e lartë se vlera e përllogaritur atëherë do të mbahet dhe diferenca (nëse ka) që del referuar vlerës së paguar më përpara dhe përllogaritjeve të bëra mbas dorëzimit të preventivit përfundimtar. Në çdo rast do të mbahet vlera më e lartë midis çmimit të preventivit dhe kostos së shitjes.

Propozim për shtim të një nënkategorie dhe miratimin e nivelit të tarifës në tarifa për zënien e hapësirës publike 

Ky propozim për miratimin e një nënkategorië si dhe nivelin e tarifës për këtë nënkategori vjen nga Drejtoria e Përgjithshme Juridike dhe e Menaxhimit të Burimeve Njerëzore e cila e propozon bazuar në të dhënat e komunikuara nga Drejtoria e Kontrrollit të Territorit.  Referuar këtyre të dhënave rezulton së aktualisht numërohen 16 objekte provizore të vendosura në hapësira publike të cilat zënë një sipërfaqe prej 161.1 m². Tarifa që propozohet për këto objekte propozohet të jetë në vlerën 10 lekë/m²/ditë e cila do të gjenerojë një të ardhur për Bashkinë në vlerën 579,960 lekë në vit. Ky propozim për këtë tarifë lind si nevojë për të rregulluar dhe disiplinuar përdorimin e hapësirave publike nga objektet provizore ekzistuese. Referuar sa më sipër propozojmë miratimin e një nënkategorie në tarifa e zënies së hapësirës publike dhe nivelin e saj.
Tarifë për zënien e hapësirave publike me objekte provizore 

10 lekë/m2/ditë
Propozim për heqjen e tarifave të shërbimit në zyrën e gjëndjes civile.
Propozimi për heqjen e tarifave të shërbimit në zyrën e gjëndjes civile, konkretisht pikës 5.3 TARIFA TË SHËRBIMIT NË ZYRËN E GJENDJES CIVILE të parashikuara në Vendimin e Këshillit Bashkiak Korçë Nr.153,datë 07.12.2023 “Për nivelin e taksave dhe tarifave vendore dhe kundërvajtjet administrative për vitin 2024 ” vjen si propozim i zyrës së gjëndjes civile Bashkia Korçë pasi këto tarifa janë të përcaktuara sipas ligjit nr. 10 129, datë 11.05.2009 “ Për Gjëndjen Civile”, i ndryshuar, neni 73, dhe V.K.M, Nr.550 datë 01.08.2003 "Për Tarifat e Shërbimeve që kryhen nga Shërbimi i Gjendjes Civile". Të ardhurat e siguruara nga tarifat derdhen në buxhetin e shtetit.
Propozim për disa shtesa, ndryshime dhe shfuqizime në masat administrative që aplikohen nga Drejtoria e Kontrollit të Territorit. 

Bazuar në problematikat e hasura gjatë zbatimit të detyrave funksionale të vitit 2024, ndryshimeve ligjore, konkretisht ndryshimi i ligjit nr 89/2022 “Për kompetencat dhe detyrat e Policisë Bashkiake” ku shprehimisht;  neni 9 pika 7/a është kopetencë e policisë bashkike për ruatjen dhe penalizimin e subjekteve që shfrytezojnë hapesirën publike me tavolina në rastin kur nuk jane të pajisura me leje , propozohet shfuqizimi i një penaliteti të miratuar në paketën aktuale në fuqi për vitin 2024 e cila bie ndesh dhe në kalim kompetencash referuar legjislacionit të përmendur mësipër për zbatim. 

Niveli i gjobave për kryerjen e aktivitetit tregëtar pa liçencë, autorizim apo lejë përkatëse.

Pika C) 

Mospajisje me leje për shërbim me tavolina jashtë lokalit në hapësirë publike (trotuar, sheshe e.t.j) e cila ishte në masën 20,000 lekë.

Gjithashtu referuar po problematikave të hasura gjatë zbatimit të detyrave funksionale të vitit 2024, kanë rezultuar dhe janë konstatuar ndërhyrje dhe dëmtime të elementëve të mobilimit urban në shatërvane, monumente, pllakateve, lapidarve e.t.j.
Nisur nga rastet e konstatuara si dhe moslejimin për përsëritjen e tyre në të ardhmen propozojmë miratimin e një penaliteti  dhe nivelit të masës administrative:

Propozojmë:
LLOJET DHE NIVELET E GJOBAVE QË DO TË VENDOSEN NGA INSPEKTORËT E DREJTORISË SË KONTROLL TERRITORIT DHE DREJTORISË SË TAKSAVE DHE TARIFAVE VENDORE NË RASTET E SHKELJEVE DHE KUNDËRVAJTJEVE ADMINISTRATIVE
Pika 4)  Niveli i gjobave për ndikimin në mjedis.
Të shtohet pika b)

Konstatimi në kushtet e flagrancës nga subjekte të regjistruara në ndërhyrjen dhe dëmtimin e elementeve të mobilimit urban (shatërvan; monument; pllakatë; lapidar) e.t.j 
Niveli i kësaj kundërvajtje administrative të jetë në masës 20,000 lekë.

Propozim për shtim të një kategorie dhe miratim të nivelit në llojet dhe nivelet e gjobave që do të vendosen nga Policia Bashkiake në rastet e shkeljeve dhe kundërvajtjeve administrative

Bazuar në ndryshimet ligjore konkretisht ndryshimi i ligjit nr 89/2022 “Për kompetencat dhe detyrat e Policisë Bashkiake” propozojmë që një kundërvajtje administrative dhe niveli i saj e cila ishte në tejkalim kompetencë nga Drejtoria e Kontrollit të Territorit të shtohet dhe zbatohet nga struktura e Policisë Bashkiake.

Propozim për shtim: 
LLOJET DHE NIVELET E GJOBAVE QË DO TË VENDOSEN NGA POLICIA BASHKIAKE NË RASTET E SHKELJEVE DHE KUNDËRVAJTJEVE ADMINISTRATIVE
1. Niveli i gjobave për kryerjen e aktivitetit tregëtar.
Pika c) Mospajisje me leje për zënie të hapësirës publike
Të shtohet nënpika
· për shërbim me tavolina jashtë lokalit                                                                                       

Niveli i kësaj kundërvajtje administrative të jetë në masën 20,000 lekë.

SAKTËSIME DHE PLOTËSIME NË LLOJET DHE NIVELET E TARIFAVE

Referuar ndryshimeve dhe organizimit të drejtorive të bashkisë gjatë vitit 2024 por dhe përmbushjes së  detyrave funksionale, propozojmë plotësimet dhe ndryshimet e mëposhtme:

Aktualisht është
Drejtoria e Planifikimit dhe Kontrollit të Zhvillimit të Territorit e Bashkisë Korçë

Propozohet të zëvendësohet
Drejtoria e Përgjithshme e Planifikimit të Territorit dhe Menaxhimit të Kontratave të Infrastrukturës e Bashkisë Korçë
Aktualisht është
Përsa i përket tarifës për m2 mur të jashtëm për çdo ndërtesë. 

Struktura e ngarkuar për llogaritjen e  sipërfaqes në m2 të murit të jashtëm për çdo ndërtesë është Drejtoria e Planifikimit dhe Kontrollit të Zhvillimit të Territorit e Bashkisë Korçë. 

Struktura e ngarkuar për vjeljen e kësaj tarife është Drejtoria e Financës në Bashkinë Korçë.

Propozohet

Përsa i përket tarifës për m2 mur të jashtëm për çdo ndërtesë. 

Struktura e ngarkuar për llogaritjen dhe vjeljen e tarifës për m2 të murit të jashtëm për çdo ndërtesë është Drejtoria e Përgjithshme e Planifikimit të Territorit dhe Menaxhimit të Kontratave të Infrastrukturës e Bashkisë Korçë

Aktualisht është
Përsa i përket tarifës për depozitim të mbetjeve inerte.
Struktura e ngarkuar për llogaritjen e vlerës së kësaj tarife është Drejtoria e Planifikimit dhe Kontrollit të Zhvillimit të Territorit e Bashkisë Korçë. 

Struktura e ngarkuar për vjeljen e kësaj tarife është Drejtoria e Financës në Bashkinë Korçë.

Propozohet

Përsa i përket tarifës për depozitim të mbetjeve inerte.
Struktura e ngarkuar për llogaritjen dhe vjeljen e kësaj tarife është Drejtoria e Përgjithshme e Planifikimit të Territorit dhe Menaxhimit të Kontratave të Infrastrukturës e Bashkisë Korçë
.
Aktualisht është
Për nënkategorinë “Njësi – çdo kantier ndërtimi”, llogaritja e tarifave bëhet vetëm njëherë përpara zbardhjes së lejës së ndërtimit apo fillimit të punimeve në rastet e investimeve publike. 
Struktura e ngarkuar për vjeljen e tyre është Drejtoria e Përgjithshme e Financës, Buxhetit dhe MFK pranë Bashkisë Korçë.

Propozohet

Për nënkategorinë “Njësi – çdo kantier ndërtimi”, llogaritja e tarifave bëhet vetëm njëherë përpara zbardhjes së lejës së ndërtimit apo fillimit të punimeve në rastet e investimeve publike. 
Struktura e ngarkuar për llogaritjen dhe vjeljen e tyre është Drejtoria e Përgjithshme e Planifikimit të Territorit dhe Menaxhimit të Kontratave të Infrastrukturës e Bashkisë Korçë
Për vitin 2025 të gjitha nivelet për taksat dhe tarifat vendore që aplikon Bashkia Korçë, përveç sa përmendëm më lart do të mbeten të pandryshuara referuar V.K.B nr 153, datë 07.12.2023 "Për nivelin e taksave dhe tarifave vendore, administrimin e tyre në Bashkinë e Korçës si dhe penalitetet për shkeljet apo kundërvajtjet administrative për vitin 2024"
Ndryshimet, rikonceptimet, riformulimet, plotësimet, shtesat, lehtësitë apo dhe përjashtimet synojnë të mbrojnë interesat e të gjithë aktorëve të përfshirë në zbatimin e paketës fiskale, për ta kuptuar drejt dhe për të shmangur paqartësitë, duke lehtësuar zgjidhjen e konflikteve që mund të lindin. 

 Drejtoria e Përgjithshme Juridike

           Drejtoria e Taksave dhe Tarifave Vendore      dhe  Menaxhimit të Burimeve Njerëzore                                                                            

  Anxhela (Dishnica) 
Qeramixhi


             Soniel Prifti
Për Drejtorinë e Kontrroll Teritorit               Drejtoria e Përgjithshme e Financës, Buxhetit     

                                                                                      dhe M.F.K     

 Lorenc Palodhi                                                              

                                                                                                  Valbona Ziko
Për Policinë Bashkiake                                       Për Ndërmarjen e Shërbimeve Publike
           Erald Kreka
Ilirjan Dinellari

Drejtoria e Përgjithshme e Planifikimit të Territorit  
         Për Q.A.K

dhe Menaxhimit të Kontratave të Infrastrukturës


 
Ndriçim Hoxha




  Zamira (Kita) Beqiraj

Drejtoria M.Z.SH




Klubi Shumesportësh “Skenderbeu”
      Koço Cicko





        Olsa  Vaso

Për Sektorin e Bujqësisë



                Për N.SH.M.A.C
    Thanas Koroveshi





          Ylli Musaka

